Meşə sənayesi
	Neft “qara qızıl”, qaz “mavi qızıl” kimi adlandırılır. Mübaliğəsiz meşəni də yaşıl qızıl adlandırmaq olar.Yerin bütün bitki ehtiyatlarının içərisində Təbiət və insan həyatında ən mühüm və önəmli rolu Meşə ehtiyatları tutur. İnsanlar lap qədim zamanlardan şüursuz şəkildə ağacdan isinmək, yemək bişirmək, sığınacaq kimi və s. istifadə etmişdir. Meşə iqtisadi fəaliyyətlər nəticəsində çox zərər görmüşdür və bu zərərlər nəticəsiz qalmamışdır. Meşə bərpa olunan təbii resursdur. Meşələrin bərpası ətraf mühitin qorunması qanunları əsasında, onlardan səmərəli istifadə sayəsində həyata keçirilir. Şəhər və qəsəbələrdə əkilən ağac sıraları insanları tozdan, zərərli qazladan, hisdən və həmçinin səy-küydən qoruyur. Bir çox iynəyarpaqlılar xüsusi dəyişkən maddələr ifraz  edir ki, bunun da sayəsində xəstəlik törədən bir çox mikroorqanizmlər məhv olur. Yaşıl sahələrdə toz hissəcikləri ağac olmayan sahələrə nisbətən 3 dəfə azdır. Meşə insanlara bütün sənaye sahələrində istifadə oluna bilən universal xammal olan ağac verir.
	Ağac, ağacın qabığı, yarpaqlarının emalı kimyəvi mənbə kimi iqtisadiyyatın müxtəlif sahələrində istifadə olunur. Ağac məhsulların istehsalı üçün 20 mindən çox xammal məhsulları tədarük edir. 
  	Ənənəvi olaraq ağacdan inşaatda, kağız istehsalı üçün, məişətdə - məişət əşyaları və alətləri istehsalı üçün və yanacaq kimi istifadə edilmişdir. Ağacdan yanacaq kimi istifadə olunmasına gəldikdə, Asiya, Afrika və Latm Amerikası ölkələrində 2 milyard adam, o cümlədən təqribən 90% kənd və 30% şəhər əhalisi yemək bişirmək və istilik üçün ağacdan istifadə edir. İnkişaf etməkdə olan ölkələrdə ağac məmulatlarının 80% bu məqsədlərə sərf edilir. Hal-hazırda da ağacdan bəzi rayonlarımızda yanacaq kimi istifadə olunur. Dünyada istehsal olunan ağac emalının demək olar ki, yarısı yanacaq kimi, digər üçdə biri isə inşaat materiallarının istehsalına sərf edilir. Meşələrin azalması problemi get-gedə böhran vəziyyət alır və hətta bütün sənayesi inkişaf etmiş ölkələrdə ağac çatışmamazlığı kəskin şəkildə özünü büruzə verir.
	Meşə sənayesi onun mürəkkəbliyi, çoxistiqamətliliyi, dünyada yayılması və dünyanın hər bir ölkəsinin iqtisadiyyatında istehsal edilən məhsullarının öyrənilməsi üçün ən maraqlı sahələrdən biridir. Meşə kompleksi istehsalı, istehsal həcmi, bazar şərtləri, qiymətləri və digər göstəricilər müvafiq olaraq dünyanın meşə massivlərinin müəyyən zamanda mövqeyi, ekoloji şəraiti, meşələrin idarə olunması ilə bağlı müvafiq ölkələrin qlobal və daxili siyasəti ilə birbaşa əlaqəlidir. Meşə sənayesi mexaniki emal (taxta, faner, tikinti ağac) və kimyəvi emala (kağız - sellüloz) ayrılır. Azərbaycanda əsasən mexaniki emaldır, yəni mebel sənayesi üçün lazım olan taxta, şalban Rusiyadan gətirilir. Mebel fabrikləri əsasən,istehlak rayonlarında və Bakı, Gəncə, Sumqayıt, Naxçıvan, Zaqatala, Xaçmaz, Lənkəran kimi iri şəhərlərdə yerləşdirilir. 
Yerli möhkəm oduncaqlı palıd, fıstıq, vələs, qoz, tut, qaraağac, şabalıd ağacından mebel, qapı, pəncərə, çərçivə, parket hazırlanır.
Ağac sənayesi strukturuna aşağıdakı sənaye sahələri aiddir:
· Meşə Təsərrüfatı, taxta-şalban (dsp, mdf , döşəmə üzlükləri)
· Mebel istehsalı
· Binaların tikintisi
· Selüloz-kağız Sənayesi
· Hidroliz sənayesi
· Kimyəvi-mexaniki ağac emalı

	Meşə təsərrüfatı – istehsal sahəsi: meşələri öyrənmək, qeydiyyata almaq, yeni meşələr salmaq, onları yanğından, xəstəlik və zərərvericilərdən qorumaq, meşələrin qoruyucu və sutəmizləyici funksiyasını saxlamaqla, xalq təsərrüfatının meşə materialına olan tələbatını ödəmək məqsədi ilə meşələrdən səmərəli istifadə olunmasını təmin edir.
	Meşə təsərrüfatı meşədən odun, dərman və texniki xammal, yeyinti məhsulları və s. istehsal edir. Meşədən torpaq və suqoruyucu, iqlim saflaşdırıcı, kurortoloji, rekreasiya və s. məqsədlər üçün istifadə olunur. Meşə sənayesinin yerləşməsi əlverişli nəqliyyat şəraitindən və xammal ehtiyatlarının olmasından asılıdır. Azərbaycanın 11%-ni tutan meşələrin sənaye əhəmiyyəti çox azdır. Möhkəm oduncaqlı palıd, fıstıq, vələs, qoz, tut, şabalıd və s. ağaclar - mebel istehsalı və müxtəlif tikinti materialları (parket, qapı) hazırlamaq üçün əvəzedilməz xammal olsa da, onlardan olduqca az istifadə edirlər. Azərbaycanın Böyük və Kiçik Qafqaz, Talış dağları əsas meşə tədarükü rayonlarıdır. Mingəçevir, Yenikənd, Şəmkir, S.E.S-ləri tikiləndə Kürün üzərindəki tuqay meşələri qırılmış və ya su altında qalmışdır. Azərbaycan tələbat ödəmək üçün Rusiyadan taxta alır. Dəmir yolu ilə daşınan bu məhsullar içərisində hazır məhsul üstünlük təşkil edir. Çünki ağacı emal edərkən onun çoxu tullantıya çevrilir. Bu tullantılardan karton hazırlamaq mümkün olsa da Azərbaycanda bu sahə inkişaf etməyib. Buna görə də bu qiymətli xammal yandırıldığından, Rusiyada hazır qapı və pəncərə, mebel almaq daha sərfəlidir. Əsasən gətirmə xammala əsaslanan mebel sənayesi Azərbaycanın iri şəhərlərində - tələbat rayonlarında inkişaf edib. Mebel sənayesinin ən iri müəssisələri Bakıdadır. Gətirilmə meşə materialları əsasında - Gəncə, Sumqayıt, Xankəndi, Naxçıvan, Zaqatala, Balakən, Xaçmaz, Lənkəran və Astara ağac emalı müəssisələri, mebel fabrikləri, tara, tikinti üçün taxta, çərçivə, qapı, pəncərə, parket və s. istehsal edən müəssisələr işləyir. 
	Azərbaycanda polimer (plastik) mənşəli - mebel, qapı və pəncərələr hazırlamaq üçün imkanlar böyükdür. Bu yolla təbii - ağac xammalına qənaət etmək olar.
	Meşə təsərrüfatının əsas vəzifələrindən biri də meşələrin bərpası və yeni meşəliklər salınmasıdır.

